
 

 

Eʹjjpeiʹvv peejj kõõččmõõžž vuâlla viõusmõõzz vuõiggâdvuõđ 

Tän ǩiiđ leäʹp seuʹrrjam čuäʹjteeʹlm, kååʹtt lij leämmaž seämmast samai tuõtt. Jõnnvääʹld lie 
vueʹlǧǧääm Ukraina mâʹte pääll oudsmååust. Viõkkpolitikk lij puättam mååust Euroʹppe 
Ruõššjânnam kõrmmlemvääin diõtt, da kuâsttai, što tõt juätkkai õinn.  

Mij smiõttâp Lääʹddjânnmest ååʹn tõn, vueiʹttep-a luõʹttjed mij lettlai tuårjju snäätnteʹmes 
maaiʹlmvueʹjjest. Ko mij põõllâp viõusmõõzzi viõǥǥâst, lij tõn diõtt Lääʹddjânnmest 
staanteʹmesvuõđ ǩiõččlâsttmõš lâssnam jåʹttlânji. 

Eʹjjpeeiʹv tuâlʼjõž ”čuäʹjtelm” lij še ååsk pääiʹǩ tuõtt juõʹǩǩ risttooumže. Isõs dååid Jerusaleema 
aailʼjânji ååʹsslin. Son påårr eʹjjpeiʹvv-veär suu ââldmõs oummuivuiʹm, leâša suu maanât. Suu 
luõvtet suu vâjjeei oummui huõđđu, uuʹdet suudâmnalla ǩeeʹles vuâđai vuâđald, suu viiǥǥât 
pleâtnʼjin vââđđamnalla di mââimõssân tääǥǥat riʹstte. Täi õõmâs šõddmõõžži looppâst Isõs 
ceälkk kuuitâǥ riist âʹlnn saaʹnid: ”Tõt lij tiõuddum.” (Evv. 19: 30) 

Puk okknâttmõš, ǩiõrddmõš da vieʹrrvuõtt õõlǥi âʹtte šõddâd. Puk tõõzz Isõs särnn: ”Tõt lij 
tiõuddum.” Isõõzz čuâǥǥas õõlǥi jååʹtted vueʹlnn nuʹtt, što ooumažvuõđ puk iimšõs peäʹl šõʹdde 
suʹnne tobddsen.  

Koosmlaž šõddmõõžžin Eʹčč Vuâsppåʹd vuõlttad Pääʹrnes ǩiõččlâʹstted puk tõn, što Vuâsppååʹd 
šorradvuõtt čuõvči-i viõǥǥteʹmesvuõđâst. Što Vuâsppåʹd puäđči oummu ââlda. Da što meeʹst 
oummuin leʹčči peälštõs, suåvtõs da lånstõs Isõõzz da suu pââjaskaggõõttmõõžž pääiʹǩ Eeʹjj åʹrnn. 

Raavâsvuõtt da viõǥǥteʹmesvuõtt vaajte paaiʹǩid eʹjjpeiʹvvmainnsest. Raavâs lij-i 
viõǥǥteʹmesvuõtt da tõn, mii puätt šõddâd, priimmʼmõš. Viõǥǥteʹmesvuõtt lij Rooma da 
puärrsummsi suåvtõõzz viõkkpolitikk. 

”Tõt lij tiõuddum.” Isõs Kristõs lij ǩiõrddmõõžžines da jäämmʼmõõžžines valmštam miʹjjid čuõkku 
peälstõʹsse Eeʹjj årra. Tän saaǥǥ haaʹlääm vääʹlted tuʹnne oʹđđest še tän eʹjjpeeiʹv 2025. 

